
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
[bookmark: OLE_LINK1][bookmark: OLE_LINK2]2018  ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և 23-րդ հոդվածի 3-րդ մասի համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման N N 3, 4, 5, և 11.1 հավելվածներում կատարել փոփոխություններ` համաձայն N N 1, 2 և 3 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրը:

Հայաստանի Հանրապետության կառավարության «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

«ՀՀ կառավարության 2018 թվականի դեկտեմբերի 27-ի N 1515-Ն  որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունը պայմանավորված է կենսաթոշակների, նպաստների, պարգևավճարների և այլ վճարների վճարման գործառույթի իրականացումն ապահովելու հանգամանքով: 

2. Կարգավորման հարաբերությունների ներկա վիճակը և առկա խնդիրները

Նախագծով  նախատեսվում է իրականացնել միջեռամսյակային տեղաշարժեր. 2019 թվականի առաջին եռամսյակում «Մայրության նպաստի վճարում» ծրագրով (միջոցառումով) նախատեսված հատկացումների միջոցներից վերաբաշխում առաջին եռամսյակում կատարել «Շարքային զինծառայողների և նրանց ընտանիքների անդամների կենսաթոշակներ», «Ծերության, հաշմանդամության, կերակրողին կորցնելու դեպքում նպաստներ», «Զոհված՝ հետմահու Հայաստանի ազգային հերոս ՀՀ բարձրագույն կոչում ստացած կամ  Մարտական խաչ շքանշանով պարգևատրված անձի ընտանիքի  անդամներին պարգևավճարի տրամադրում», «Երեխայի ծննդյան միանվագ նպաստ», ծրագրերին (միջոցառումներին) Այսպես.
1. Հայաստանի Հանրապետության 2019 թվականի պետական բյուջեով  այսուհետ՝ Բյուջե «Շարքային զինծառայողների և նրանց ընտանիքների անդամների կենսաթոշակներ» 1102 ծրագրի 12001 միջոցառման գծով ծախս է նախատեսվել՝ 559.085.7 հազար դրամ, որից առաջին եռամսյակում՝ 145,362.3 հազար դրամ, հատկացվել է՝ 103,000.0 հազար դրամ, 21.02.2019թ. դրությամբ ծախսը՝ 96,467.3 հազար դրամ, դրամարկղի մնացորդը՝ 48,895.0 հազար դրամ: Մարտ ամսվա միջին կանխատեսվող պահանջը կազմում է՝ 49,960.0 հազար դրամ, առաջարկվող վերաբաշխումը կկազմի՝ 1,065.0 հազար դրամ, որը պայմանավորված է կենսաթոշակների չափը 25500 դրամ սահմանման դեպքում իրականացված վերահաշվարկի հանգամանքով։
2.  Բյուջեով «Ծերության, հաշմանդամության, կերակրողին կորցնելու դեպքում նպաստներ» 1205 ծրագրի 12001 միջոցառման գծով ծախս է նախատեսվել՝ 19,824.936.6 հազար դրամ, որից առաջին եռամսյակում՝  4,956,234.2 հազար դրամ, հատկացվել է՝ 3,350,000.0 հազար դրամ, 21.02.2019թ. դրությամբ ծախսը՝ 3,338,913.8 հազար դրամ, դրամարկղի մնացորդը՝ 1,617,320.4 հազար դրամ: Մարտ ամսվա միջին կանխատեսվող պահանջը կազմում է՝ 1,769.476.3 հազար դրամ, առաջարկվող վերաբաշխումը կկազմի՝ 100,019.4 հազար դրամով, որը պայմանավորված է ծերության, հաշմանդամության, կերակրողին կորցնելու դեպքում սոցիալական նպաստների չափը 25500 դրամ սահմանման դեպքում իրականացված վերահաշվարկի, ինչպես նաև նպաստառուների թվաքանակի 736-ով աճի հանգամանքով։
3. Բյուջեով «Զոհված՝ հետմահու Հայաստանի ազգային հերոս ՀՀ բարձրագույն կոչում ստացած կամ Մարտական խաչ շքանշանով պարգևատրված անձի ընտանիքի անդամներին պարգևավճարի տրամադրում» 1005 ծրագրի 12003 միջոցառման գծով ծախս է նախատեսվել՝ 162.600.0 հազար դրամ, որից առաջին եռամսյակում՝ 40,650.0 հազար դրամ, հատկացվել է՝ 27,700.0 հազար դրամ, 21.02.2019թ. դրությամբ ծախսը՝ 27,400.0 հազար դրամ, դրամարկղի մնացորդը՝ 13,250.0 հազար դրամ: Մարտ ամսվա միջին կանխատեսվող պահանջը կազմում է՝ 14,231.4 հազար դրամ, առաջարկվող վերաբաշխումը կկազմի՝ 531.4 հազար դրամ, որը պայմանավորված է շահառուներին չվճարված պարգևավճարի գումարով: 
4. Բյուջեով «Երեխայի ծննդյան միանվագ նպաստ» 1068 ծրագրի 12002 միջոցառման գծով ծախս է նախատեսվել 11,324.450.0 հազար դրամ, որից առաջին եռամսյակում՝ 2,831,112.5 հազար դրամ, հատկացվել է՝ 2,040,300.0 հազար դրամ, 21.02.2019թ. դրությամբ ծախսը՝ 1,852,507.8 հազար դրամ, դրամարկղի մնացորդը՝ 978,604.7 հազար դրամ: Մարտ ամսվա միջին կանխատեսվող պահանջը կազմում է՝ 1,028,605.0 հազար դրամ, առաջարկվող վերաբաշխումը կկազմի 50,000.0 հազար դրամ, որը պայմանավորված է (3 և ավելի երեխա ունեցող շահառուներ) նպաստառուներին չվճարված նպաստի գումարով: 
		5. Բյուջեով «Մայրության նպաստի վճարում» 1082 ծրագրի 12002 միջոցառման գծով ծախս է նախատեսվել՝ 10,164.865.2 հազար դրամ, որից առաջին եռամսյակում՝ 2,134,621.7 հազար դրամ, հատկացվել է՝ 916,000.0 հազար դրամ, 21.02.2019թ. դրությամբ ծախսը՝ 908,036.9 հազար դրամ մինչև փետրվարի 28-ը կանխատեսվում է ևս 260,000.0 հազար դրամի ծախս, դրամարկղի մնացորդը՝ 966,584.9 հազար դրամ: Մարտ ամիսների միջին կանխատեսվող պահանջը կազմում է շուրջ 814.969.0 հազար դրամ, իսկ առաջարկվող տեղաշարժը՝ (151,615.8) հազար դրամ գումար: 
		 

3. Առկա խնդրի առաջարկվող լուծումը

 Հաշվի առնելով վերոնշյալը, առաջարկվում է՝ ՀՀ կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել  համապատասխան ծրագրերի /միջոցառումների/ գծով միջեռամսյակային տեղաշարժեր:

4. Կարգավորման առարկան

Նախագծով առաջարկվում է կատարել տվյալ տարվա պետական բյուջեով նախատեսված բյուջետային ելքերի գծով ՀՀ կառավարության կողմից հաստատած արդյունքային (կատարողական) ցուցանիշների փոփոխմանը չհանգեցնող վերաբաշխումներ: 

5. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կապահովվի կենսաթոշակների, նպաստների, պարգևավճարների և այլ վճարների, սահմանված ժամկետներում, վճարման գործառույթի պատշաճ իրականացումը:

ՏԵՂԵԿԱՆՔ


Հայաստանի Հանրապետության կառավարության «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին


«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:


ՏԵՂԵԿԱՆՔ


Հայաստանի Հանրապետության կառավարության «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին


«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

